
мутахассисликларида ўқитиладиган молиявий таҳлил, молиявий ҳисобот 

таҳлили дастурий таъминотларини тубдан қайта кўриб чиқиш лозим. 

8. Молиявий ҳисобот таҳлилини бугунги ўзгаришлар заруриятида, 

ривожланиш ва тараққиётнинг замонавий талаблари доирасида 

такомиллаштиришда ананавий (классик) усуллардан фойдаланиш 

эскирганлигини тан олиш ва унинг математик, эконометрик аппаратини 

кучайтириш лозим. 

 Юқорида таркибланган жиҳатлар молиявий ҳисобот таҳлилини 

такомиллаштиришнинг айрим жиҳатларигина халос. Аслида аналитик ишлар 

мазмунини горизонталига ҳам, вертикалига ҳам тудбан қайта тузиб чиқиш 

лозим.  

Аннотация.  

Калит сўзлар. Қимматли қоғоз, сукук, фонд бозори, эмиссия, ислом 

молияси 

Мамлакатимизда капитал бозорини ривожлантириш ва унинг 

иқтисодиётда тутган ўрнини ошириш борасида тизмили ишлар амалга 

оширилмоқда. Ўзбекистон Республикаси Президентининг 2021 йил  

13 апрелдаги ПФ-6207-сонли “Капитал бозорини янада ривожлантириш чора-

тадбирлари тўғрисида”ги фармонида капитал бозорининг 

рақобатбардошлигини ошириш ва хорижда муваффақиятли синовдан ўтган 

илғор ёндашувларни қўллаш орқали барча тоифадаги инвесторлар учун 

капитал бозорининг қулайлигини ошириш капитал бозорини 

ривожлантиришнинг асосий йўналишлари этиб белгиланган. 

Ўзбекистонда кейинги йилларда сукукларга қизиқиш ортиб бораётгани 

сезилса-да, бу турдаги исломий қимматли қоғозлар амалиётга жорий 

этилмаган. Шунга қарамай, Ўзбекистон Республикаси Президенти Шавкат 

Мирзиёевнинг 2020 йил 29 декабрдаги Олий Мажлисга Мурожаатномасида 

мамлакатимизда ислом молиявий хизматларини жорий этиш бўйича ҳуқуқий 

базани яратиш вақти-соати келганлигини таъкидлаб ўтди74. Шунга кўра, 

юқорида тилга олинган Фармонда ислом молиялаштириш тамойиллари 

асосида “Сукук” облигацияларини жорий этиш бўйича алоҳида вазифа 

                                                           
74 https://president.uz/uz/lists/view/4057 

белгиланган. Айтиш мамкинки, капитал бозори учун ислом қимматли 

қоғозларининг аҳамияти тобора ортиб бормоқда. 

Сукук – (“сакк”нинг кўплиги, араб тилидан акт, ҳужжат, чек75) 

инвестицион фаолият ёки унинг активига нисбатан эгалик ҳуқуқидаги 

улушини кўрсатувчи шариат тамойилларига асосланган эмиссиявий 

қимматли қоғоз бўлиб, турига кўра фойда ва зарарга шерикчиликни 

ифодалайди, сўндирилиши ва фойда даражаси рискка асосланади. 

Сукуклар XXI асрга келибгина жадал ривожлана бошлади ва сўнгги  

10 йилликда асосий эмиссиялар амалга оширилган. 2001 йилда йиллик  

1,2 млрд. АҚШ доллари миқдорида сукук эмиссия қилинган бўлса, 2020 йил 

якунига кўра 174,6 млрд. АҚШ долларига етган (1-расм). Бу эса ўтган давр 

мобайнидаги йиллик энг катта кўрсаткич ҳисобланади. Ўсиш даражалари 

турлича бўлса-да йиллик эмиссиянинг амалга оширилиши сукукка талабнинг 

мавжудлигини билдира олади. Жаҳон бўйича жами 36 мамлакат сукук 

эмитенти ҳисобланиб (иловага қаранг), 2021 йилга қадар 1,4 трлн. АҚШ 

долларидан ортиқ сукук эмиссия қилинган76. Айтиш жоизки, турли 

мамлакатларда сукук эмиссия қилинган, аммо мамлакатимизда бу молиявий 

инструмент мавжуд эмас. 

 
1-расм. Жаҳонда сукук эмиссияси ҳажми динамикаси77 

Сукук эмиссиясини эмитентнинг ташкилий-ҳуқуқий шаклига кўра 

ажратиб ўрганилса, давлат томонидан чиқарилганлари асосий қисмни 

ташкил этиши англашилади. Давлат сукуклари 2001-2018 йиллардаги жами 

эмиссиянинг 55,1 %ини ташкил этган (2-расм). Давр бошида корпоратив 

                                                           
75 Абдумажид Анорбоев. Ан-Наъйм – Т.: Абдулла Қодирий, 2003. – 462-б. 
76 Sukuk report: A comprehensive study of the global sukuk market. International Islamic Financial Market, July 

2021, 10th edition. p29. 
77 Sukuk report: A comprehensive study of the global sukuk market. International Islamic Financial Market, July 

2021, 10th edition. p29. 

сукуклар устуворликка эга бўлиб, 2008 йилдан унинг улуши камайиб, давлат 

сукукларидан кейинги ўринга тушган.  

2020 йилдаги эмиссиянинг 50,9 %и давлат, 12,8 %и корпоратив,  

17,0 %и квазидавлат ва 19,3 %и молиявий институтлар сукукларидан иборат 

бўлиб, давлат ҳамда квазидавлат сукукларининг биргаликдаги улуши қарийб 

68 %ни ташкил этган. Бу ҳолат сукуклар орқали давлат-хусусий 

шерикчилигидаги ва инфратузилмани ривожлантириш бўйича лойиҳаларига 

инвестициялар самарали жалб этилаётганлигини кўрсатади. 2001-2020 

йиллар оралиғида 990 млрд. АҚШ доллари қийматидаги инвестиция айнан 

шундай лойиҳаларга киритилган. Ижтимоий лойиҳаларни молиялаштириш 

учун чиқарилган қимматли қоғозлар муваффақиятли 

жойлаштирилаётганлигининг ноиқтисодий омилини ҳам унутмаслик лозим. 

Сукукни жорий этиш бўйича хорижий мамлакатлар тажрибасини 

таҳлил қилиш кўрсатадики, бу молиявий инструментни муваффақиятли ва 

самарали жорий этишда қонунчилик, кадрлар масаласи ва шариат кенгаши 

кабиларни ўз ичига олувчи комплекс ёнда Анъанавий молия тизимида 

фойдаланилмаётган маблағлар “хуфёна иқтисодиёт” таркибига ўтиб кетиб 

қолиш ва самарасиз жамғариш даражасини ҳам камайтиради шув талаб 

этилади. 

 
2-расм. Жаҳонда эмитентларнинг ташкилий-ҳуқуқий шаклига кўра 

сукук эмиссияси ҳажми динамикаси (млрд. АҚШ доллари)78 

Ўзбекистон фонд бозорига сукукларни жорий этишда Малайзия 

тажрибасидан, сукук тушунчаси ва фаолиятига оид методологик жиҳатлари 

                                                           
78 Sukuk report: A comprehensive study of the global sukuk market. International Islamic Financial Market, July 

2021, 10th edition. p46-49. 

Исломий молиявий муассасалар учун бухгалтерия ва аудит ташкилоти 

(AAOIFI)нинг 17-стандартидан фойдаланиш мақсадга мувофиқ.  

AUDITNING MOHIYATI, MAQSADI, VAZIFALARI VA 

RIVOJLANTIRISH TENDENCIYALARI 

 

Ilxamov Shavkat Islamovich – TDIU  professori (DSc). 

 

Qisqacha annotatsiya: Ushbu tezis xo‘jalik yurituvchi subyektlar faoliyatida 

sodir bo‘ladigan moliyaviy-xo‘jalik muomalalarini auditdan o‘tkazishning uslubiy 

jihatlarini o‘z ichiga oladi. 

Kalit so‘zlar: audit, auditor, auditorlik tashkiloti, auditorlik faoliyati, 

jismoniy shaxs, auditor malaka sertifikati, iqtisodiy jarayon, xo‘jalik yurituvchi 

sub’ekt.  

Tadqiqot mavzusidagi mavjud muammolar: Uzoq davr mobaynida sifatsiz 

mahsulotni ishlab chiqarish, eskirgan texnika va texnologiya asosida zarar ko‘rib 

ishlayotgan korxonalarni saqlab qolish iqtisodiyotning sog‘lomligiga jiddiy putur 

yetkazishi mumkin. Bunday korxonalarni bankrot deb e'lon qilish hamda 

moliyaviy-xo‘jalik faoliyatini tarkibiy o‘zgartirish orqali qayta tuzish bu boradagi 

eng to‘g‘ri va samarali yechim hisoblanadi.  

Yuqoridagilarni ijobiy hal etish o‘z navbatida buxgalteriya hisobi, iqtisodiy 

tahlil va audit oldiga ham bir qancha masalalarni dolzarb qilib qo‘yadi, jumladan: 

xo‘jalik yurituvchi subyektlar tomonidan amalga oshiriladigan xo‘jalik 

operatsiyalarini buxgalteriya hisobining milliy va xalqaro standartlar talablari 

asosida hisobda aks ettirish, moliyaviy-xo‘jalik faoliyatini va iqtisodiy 

barqarorligini tahlil qilish, moliyaviy hisobotini va boshqa moliyaviy axborot 

to‘g‘riligi va qonun hujjatlariga mosligini aniqlash maqsadida auditorlik 

tekshiruvini o‘tkazish hamda boshqa malakali xizmatlar ko‘rsatish va h.k. 

Muammoni hal qilish usullari: Audit – auditor (auditorlik tashkilot)lar 

tomonidan xo‘jalik yurituvchi subyektlarning moliyaviy hisobotining ishonchliligi 

hamda moliya-xo‘jalik operatsiyalari O‘zbekiston Respublikasi amaldagi 

qonunchiligi va boshqa me’yoriy hujjatlarga muvofiq ekanligini aniqlash 

maqsadida mustaqil ekspertiza va tahlil qilish, buxgalteriya hisobi va boshqa 

moliyaviy hisobotlarga qo‘yiladigan talablarga muvofiqligini, ularning to‘liqligi va 

aniqliligini tekshirish demakdir. Shuningdek, audit tarkibiga konsalting, ya’ni 

mijozlarga shartnomaga asosan xizmatlar ko‘rsatish ham kiradi. 

